
ਨਿਗਰਾਨੀ ਰੱਖੋ

				ਇਹ ਸਫ਼ਾ ਪ੍ਰਮਾਣਿਤ ਹੈ

ਨੀ ਟੋਲੀ ਆਉਂਦੀ ਛੜਿਆਂ ਦੀ 

ਨਾਲ਼ਾ ਟੰਗ ਲੈ ਘੁੰਗਰੂਆਂ ਵਾਲ਼ਾ

ਨੀ ਟੋਲੀ ਆਉਂਦੀ ਛੜਿਆ ਦੀ




 
ਪਿੰਡ ਦੀਆਂ ਗਲ਼ੀਆਂ ਵਿਚ ਘੁੰਮਦੀ ਮਸਤੇਵੇਂ ਨਾਲ਼ ਆਫਰੀਆਂ ਸ਼ੌਕੀਨ ਮੇਲਣਾਂ ਦੀ ਟੋਲੀ, ਛੜਿਆਂ ਦੀਆਂ ਹਿੱਕਾਂ ਤੇ ਆਫਤਾਂ ਵਰਪਾ ਦੇਂਦੀ ਹੈ। ਛੜੇ ਅਨੂਠੇ ਵਿਸਮਾਦ ਵਿਚ ਝੂਮ ਉਠਦੇ ਹਨ:-



ਆਉਂਦੀ ਕੁੜੀਏ ਜਾਂਦੀ ਕੁੜੀਏ 

ਭੰਨ ਕਿੱਕਰਾਂ ਦੇ ਡਾਹਣੇ 

ਅਜ ਛੜੇ ਮੱਚ ਜਾਣਗੇ 

ਪਾਏ ਦੇਖ ਕੇ ਰੰਨਾਂ ਦੇ ਬਾਣੇ

ਅਜ ਛੜੇ ਮੱਚ ਜਾਣਗੇ




 
ਛੜਿਆਂ ਨੇ ਤਾਂ ਮੱਚਣਾ ਹੀ ਹੋਇਆ:-



ਮਿੰਦੋ ਕੁੜੀ ਨੇ ਸੁਥਣ ਸਮਾਈ 

ਸੁੱਥਣ ਸਮਾਈ ਸੂਫ ਦੀ ਨੀ 

ਜਾਵੇ ਸ਼ੂਕਦੀ ਛੜੇ ਦੀ ਹਿੱਕ ਫੂਕਦੀ 

ਜਾਵੇ ਸ਼ੂਕਦੀ ਨੀ 

ਛੜੇ ਦੀ ਹਿੱਕ ਫੁਕਦੀ
ਹੋਰ

ਆਉਂਦੀ ਕੁੜੀਏ ਜਾਂਦੀ ਕੁੜੀਏ 

ਚਕ ਲਿਆ ਬਜ਼ਾਰ ਵਿਚੋਂ ਧਾਈਆਂ 

ਨੀ ਕੁੜਤੀ ਤੇ ਮੋਰਨੀਆਂ 

ਛੜੇ ਪੱਟਣ ਨੂੰ ਪਾਈਆਂ

ਕੁੜਤੀ ਤੇ ਮੋਰਨੀਆਂ




 
ਸੋਹਣੀਆਂ ਕੁੜੀਆਂ ਆਪਣੇ ਹੁਸਨ ਤੇ ਮਾਣ ਕਰਦੀਆਂ ਹਨ- ਸੋਹਣਿਆਂ ਦਾ ਮੁਲ ਤਾਂ ਪੈਣਾ ਹੀ ਹੋਇਆ- ਕੋਈ ਜਣੀ ਵਿਅੰਗ ਨਾਲ਼ ਆਖਦੀ ਹੈ:-



ਆਉਂਦੀ ਕੁੜੀਏ ਜਾਂਦੀ ਕੁੜੀਏ 

ਚਕ ਲਿਆ ਬਜ਼ਾਰ ਵਿਚੋਂ ਛੈਣੇ 

ਨੀ ਲੁਧਿਆਣੇ ਮੰਡੀ ਲਗਦੀ 

ਮੁਲ ਸੋਹਣੀਆਂ ਰੰਨਾਂ ਦੇ ਪੈਣੇ

ਨੀ ਲੁਧਿਆਣੇ ਮੰਡੀ ਲਗਦੀ




 
ਕੋਈ ਖੁਲ੍ਹੇ ਖੁਲਾਸੇ ਸੁਭਾਅ ਵਾਲ਼ੀ ਹੁਸ਼ਨਾਕ ਮੁਟਿਆਰ ਨੂੰ ਮਸ਼ਕਰੀ ਨਾਲ਼ ਆਖਦੀ ਹੈ:-



ਆਉਂਦੀ ਕੁੜੀਏ ਜਾਂਦੀ ਕੁੜੀਏ 

ਭਿਊਂ ਬੱਠਲ ਵਿਚ ਛੋਲੇ

